
Svar på høyring om endringar i Lov om barnehagar og tilhøyrande
forskriftar.

Kunnskapsdepartementet har sendt ut på høyring framlegg om endringar i Lov om barnehagar med
tilhøyrande forskrifter. Høyringsfristen som er svært kort er sett til 19.01.2015.Det vert difor gjeve fagleg -
administrativ tilbakemelding. Denne vert rapportert til politisk nivå.

Det er framlegg om fylgjande endringar:
1. Departementet ønskjer å innføra eit uavhengig tilsyn med barnehagane – og ønskjer å leggja dette

til Fylkesmannen.
2. Departementet ønskjer å presisere heimelen for barnehagen sitt arbeid med dokumentasjon og

vurdering.
3. Barnehagelærar skal erstatte begrepet førskulelærar som fylgje av ny rammeplan for

barnehagelærarutdanning.

1. Forslaget inneber ikkje noko innskrenking av kommunen si rolle so m barnehagemynde og ansvar
for tilsyn vil framleis liggja hjå kommunen.
Dette er svært viktig; det er kommunen som kjenner barnehagane og som kjenner dei lokale
tilhøva godt. Tilsynet gjev kommunane god kunnskap om sektoren og er eit viktig styringsverk tøy
for kommunen som lokal barnehagemynde.

Forslaget om å gje fylkesmannen høve til å føra tilsyn med barnehagane i særlege tilfelle er
positivt. Det kan vera med å fremja legitimitet og unngå ein del uheldige problemstillingar.
Likevel må det presiser ast at Fylkesmannen si rolle her er sekundær, og skal begrensa seg til
« særlege tilfeller » for eksempel der foreldre/føresette opplever at kommunen sitt tilsyn ikkje har
tilstrekkeleg legitimitet eller tillit.

2. Meland  kommune meiner det er svært positivt at dokumentasjon  og vurdering skal forankrast i 
Lov om barnehagar § 2, men meiner det  blir viktig at det kjem ei tydeleg presisering om kva som 
skal vurderast og kva som skal dokumenterast. 

 
Det er viktig å skilja mellom krav til dokumentasjon og vurdering i høve pedagogisk praksis – i den 
daglege verksemda  og krav om dokumentasjon og vurdering knytt til det enkelte barn. Barn som 
treng særleg hjelp og støtte må ivaretakast i samråd med aktuelle hjelpeinstansar og i eit eige 
system.  
Korleis dokumentasjonen skal måle  ferdighetar hjå det enkelte barn i barnegruppa og 
konsekvensane for barnet ,vil  trenge  ei grundig fagleg og empirisk forankring. 

                Det blir svært viktig å ivareta barna sitt personvern i arbeidet med endringane i barnehageloven.  
 

3. Det er naudsynt med endringar som fylgje av ny forskrift om rammeplan for 
barnehagelærarutdanninga.  
Meland  kommune er samd i forslaget om at «barnehagelærar» erstattar begrepet «førskolelærer» 
i lovteksten  som  ein fylgje av ny rammeplan for barnehagelærarutdanninga. 
 
 

 
 

 

 

   
             
 
 
Med helsing 
 

 

Ingvild Hjelmtveit  Mette Marei Træland 
rådmann barnehagefagleg rådgjevar 
 
Dokumentet er elektronisk godkjent og har difor ingen signatur. 

Mottakere:    
              
Kunnskapsdepartementet, 
barnehageavdelinga. 

   

 
 


